
  

Preparasyon taks GRATIS Kestyon ak Repons 
 

1. Ki moun ki kalifye pou sèvis preparasyon taks GRATIS? 
Fanmi kap travay ki te fè $53.505 oswa mwens pandan ane 2015, moun ki andikape, 
veteran, kontribyab ki genyen anpil laj e kontribyab ki pa pale angle twò byen ki bezwen 
moun ede yo nan preparasyon taks. Moun sa yo kalifye pou jwenn sèvis preparasyon taks 
san yo pa peye senk kòb. 
 
2. Ki lè yo kòmanse ak sèvis sa yo? 

      Sèvis yo kòmanse jou ki te 19 janvye 2016, toupatou nan Broward County. 
  

3. Eske sèvis sa-a transmèt dokiman taks-la direkteman bay IRS sou entènet?  
Wi. Lè ou ranpli dokiman taks-la sou entènet, se yon garanti ke wap jwenn yon repons pi 
rapid sou reklamasyon taks ou fè a. 
 
4. Ki sa pwogram VITA-a ye? 
Pwogram VITA se yon bon opòtinite pou moun ak fanmi genyen plis lajan nan pòch yo, 
paske yo pa peye senk kòb pou preparasyon dokiman taks. Sèvis sa-a ke pwogram la ofri 
itilize volontè ki resevwa yon fòmasyon e pi ki jwenn yon sètifika de IRS ki kalifye yo pou yo 
ka prepare dokiman taks pou kominote an gratis ti cheri – plis ke sa ankò yo la pou 
detèmine kalifikasyon yon moun pou kredi taks espesyal tankou kredi taks pou moun kap 
travay kip a fè anpil lajan (EITC), kredi taks pou timoun,kredi taks pou moun ki genyen anpil 
laj ak kredi pou edikasyon. Se yon fason pou ede kontribyab yo jwenn plis kòb lè IRS voye 
ranbousman pou yo. 
 
5.  Ki sa EITC (Kredi Taks pou moun kap travay) a ye ? 
EITC-a se yon kredi federal pou moun kap travay epi ki pa fè anpil lajan. Li pèmèt moun sa 
yo diminye kantite lajan yo dwe pou taks epi si kredi-a pi plis pase kantite lajan yo dwe IRS, 
yap ranbouse yo diferans lan. Kantite lajan pou kredi sa-a varye de ane a ane epi li baze 
sou kantite lajan ou fè, konbyen timoun ou genyen ki kalifye epi ak eta sivil ou. 
 
6. Ki jan fanmi yo ka chèche konnen si yo kalifye pou EITC? 
Pou chèche konnen si ou kalifye ou ka rele 2-1-1 oswa (954) 537-0211 pou jwenn biwo 
VITA, kote yo fè preparasyon taks ki pi pre’w e la yap ede’w wè si ou kalifye. 
 
7. Èske sèvis enfòmasyon 2-1-1 sa-a ap disponib nan lòt lang? 
Wi, sèvis enfòmasyon 2-1-1 bay asistans nan diferan lang tankou angle, espayòl, franse, 
kreyòl, ak Pòtigè. Pou lang Siy Ameriken ki itilize jès pou kominike gen biwo VITA espesyal 
ki bay sèvis sa-a. 
 
 
 
 



8. Konbyen moun ki benefisye de sèvis sa-a epi an mwayèn konbyen kòb chak 
kliyan VITA resevwa kòm ranbousman? 

Dapre Konferans Nasyonal-la nan lachanm Eta Florid, nan lane 2013, plis pase 2 milyon 
moun te resevwa an mwayèn $2,450 kòm ranbousman nan men IRS. Nan sezon taks 2015, 
plis pase 5,508 kontribyab nan Broward County te patisipe nan pwogram VITA. Plis pase 
$5.7 milyon dola kòm ranbousman te ale jwenn fanmi kap viv nan Konte-a. Prèske 40% nan 
moun ki te resevwa asistans nan ane ki sot pase la-a te kalifye pou yo resevwa lòt kredi taks 
tankou kredi taks pou moun kap travay e ki pa fè anpil lajan (EITC). 
 
9. E si mwen te kalifye pou EITC nan ane ki pase deja men mwen pat janm fè 

reklamasyon pou li? 
Moun ki kalifye pou kredi EITC epi yo pat reklame li pou anpil tan, yo gen posibilite pou 
reklame kredi sa-a jiska twa zan an aryè. 
 

      Ki kondisyon yo mandé pou ka kalifye pou Kredi EITC? 
Dapre Internal Revenue Service (IRS), anba la-a wap jwen kondisyon-yo pou kalifye pou 
Kredi EITC pou sezon taks 2016. 
IRS: Limit kantite lajan pou fè ak montan kredi maksimòm pou ane 2016* 
Kantite lajan pou fè nan travay-ou ak sak rete nan men’w apre yo retire 
 sèten depans (AGI an angle) chak dwe pi piti pase: 
 
 

Si ou ranpli 

tankou... 

Kantite timoun kalifye ke ou reklame 

Zero Youn De Twa ou plis 

Selibatè, Chèf fanmi 

an ou byen 

Mari’w/Madanm-ou 

Mouri  

$14,880 $39,296 $44,648 $47,955 

Moun Marye ki 

ranpli ansanm 
$20,430 $44,846 $50,198 $53,505 

 
 
Lajan ou fè nan Envestisman 
Si’w fe envestisman ki rapòte’w lajan, fòk lajan sa-a pi piti pase $3,400 pou ane-a. 
 
Ki pi gwo montan Kredi Taks ka rapòte? 
Men pi gwo kantite lajan ou ka resevwa kòm kredi pou taks pou ane 2016: 

 $6,269 pou twa ou byen plis timoun ki kalifye 

 $5,572 pou de timoun ki kalifye 

 $3,373 pou yon sèl timoun ki kalifye 

 $506 si ou pa genyen okenn timoun ki kalifye 

 

10. Èske moun oblije rete tann jis nan mwa Janvye pou yo ka konnen si yo kalifye pou 
EITC? 

Non. Yo ka ale nan sit IRS epi itilize yon zouti ki fasil anpil ki rele: Do I qualify for EITC? 

http://www.irs.gov/Individuals/EITC-Home-Page--It%E2%80%99s-easier-than-ever-to-find-out-if-you-qualify-for-EITC


11. Eske genyen anpil kote kap bay preparasyon taks GRATIS? 
Yap bay sèvis sa yo nan tout Broward County nan plis pase 14 sit preparasyon taks kap 
fonksyone nan biwo ki pa la pou fè lajan.  Wap jwen sevis sa-a tou nan yon kamyon kap ale 
vini nan plis pase 20 biwo lot ajans kap travay ak pwogram nan.   
 
12. Ki ajans nan Broward ki bay ou byen ki sipòte sèvis sa yo? 
Nan Broward County VITA / sèvis EITC rive posib gras a yon inisyativ ki reini plizyè ajans 
kap fonksyone nan kominote-a epi sitou gras ak finansman e lidèchip ki soti nan Children’s 
Services Council of Broward County (CSC), yon otorite fiskal endepandan ki la tou pou 
amelyore lavi timoun yo nan Broward County.  Ou jwenn tou IRS, Hispanic Unity of Florida 
epi United Way of Broward County. 
 
Genyen lòt patnè kle ak envestisè ki bay anpil kout men, men lis la: 2-1-1 Broward, Bank of 
America, Baptist Health South Florida, Broward College, Broward County’s Family Success 
Administration, Broward County Libraries, Community Access Center, DeVry University, 
HandsOn Broward, Nova Southeastern University, Sheridan Technical College, SunTrust 
Bank and Third Federal Savings & Loan. 


